
Акционен план на Центарот за развој на ЈИПР за 2025 

Вовед 
 

Според Законот, рамномерниот регионален развој се дефинира како процес на идентификација, поттикнување, управување и 
искористување на развојните потенцијали на планските региони и подрачјата со посебни развојни потреби, со цел намалување на 
разликите во степенот на развој меѓу регионите. Планските региони, според законската рамка, се основната единица за планирање на 
развојот, како што е определено во Стратегијата за регионален развој на Република Северна Македонија за периодот 2021-2031. 

Акциониот план на ЦРЈИПР за 2025 година е стратешки документ кој има за цел да обезбеди јасна рамка за координација, 
имплементација и мониторинг на активностите што придонесуваат кон рамномерен, одржлив и интегриран развој на регионот. 
Главната цел на донесувањето на овој акционен план е ефикасно реализирање на приоритетите и мерките дефинирани во 
Програмата за развој на Југоисточниот плански регион, прилагодени на специфичните потреби и можности на регионот за 2025 година. 
Акциониот план ја трансформира визијата и долгорочните цели во конкретни активности, задачи и проекти кои можат да се спроведат 
на терен. Документот има за цел да обезбеди усогласеност на активностите меѓу локалните самоуправи, државните институции, 
невладиниот сектор и приватниот сектор, преку јасни насоки за заедничко делување. 

Рамномерниот регионален развој претставува стратегиски процес на планирање, насочен кон намалување на разликите во степенот на 
развој меѓу различните региони. Целта е постигнување на рамномерен и одржлив развој на сите региони. Законот за рамномерен 
регионален развој ("Службен весник на Република Северна Македонија" бр. 24/21 и 174/21) ги определува основните насоки за 
политиката на рамномерен регионален развој во земјата и предвидува плански документи за неговата реализација. 

Регионалниот развој бара континуирана и одржлива финансиска поддршка од државата, како и висок степен на координација меѓу 
министерствата, релевантните институции, локалните самоуправи, засегнатите страни на регионално ниво и меѓународните 
организации за развој. Ова подразбира усогласување на приоритетите и мерките за развој со националните стратегиски цели и 
меѓународните стандарди, како и јакнење на капацитетите на сите вклучени актери. 

Во овој контекст, регионалниот развој не е само цел, туку и средство за постигнување подобар квалитет на живот за сите граѓани, 
намалување на економските и социјалните разлики и создавање услови за интегриран и одржлив напредок. 

Методологија за подготовка на Акционен план 
 

Акциониот План за 2025 година за реализација на Програмата за развој на Југоисточниот плански регион 2021 - 2026 се заснова на 

Законот за рамномерен регионален развој (Службен весник на РСМ, бр.24/2021 и 174/2021) и се изработува согласно обврските од 

Законот за рамномерен регионален развој. Основата за подготовка на акциониот план е Програмата за развој на планскиот регион и е 

утврдена со член 14 став 1 и став 2 од Законот. Содржината на Акциониот план се утврдува со методологијата за изработка на плански 

документи за регионален развој (Сл. Весник бр.219/21). Според член 30 оваа методологија Акциониот план е документ за спроведување 

на Програмата за развој и треба да ги содржи следниве поглавја: 

1. Кус вовед со образложение на законскиот основ за подготовка на Акцискиот план;  

2. Опис на применетата методологија за подготовка на Акцискиот план;  

3. Расчленување на планираните стратешки цели, приоритети и мерки со дефинираните индикатори во контекст на 

идентификување на фазите кога треба да се постигнат (временски ограничени);  

4. Приоретизирање според нивото на значење и итноста за нивното извршување во дадениот период (вклучително и финансиски 

трошоци и човечки ресурси);  

5. Подготовка на финансиски план на стратешки цели, приоритети мерки и идентификување на изворите на финансирање;  

6. Идентификување модели на интеракција помеѓу актерите во спроведувањето на Програмата;  

7. Начин на информирање на јавноста; 

8. Анализа на ризикот и  

9. Други елементи согласно потребите.  

При подготовка на Акциониот план се води сметка за родово одговорно буџетирање. Процесот на изработка на Акциониот план е 

координиран од страна на тимот на Центарот за развој на Југоисточниот плански регион, како институција која учествува во 

планирањето и спроведувањето на активностите насочени кон рамномерен регионален развој.  

Годишниот акционен план за реализација на Програмата за развој на Југоисточниот плански регион за 2025 година е усогласен со 
среднорочните цели и приоритети утврдени за периодот 2021-2026 година. Овој план нуди детален приказ на предвидените мерки и 
активности што треба да ги спроведе Центарот за развој на Југоисточниот плански регион, насочени кон постигнување на планираните 
цели. Акцискиот план содржи индикатори за успешност што ќе се користат за мерење на резултатите, временска рамка за 
спроведување на активностите и проекција на потребните ресурси и финансиски средства. Дополнително, планот опфаќа можни извори 
за финансирање, како и одговорни институции за спроведување на секоја активност. Во него се проценуваат потребните финансиски 
ресурси и потенцијалните извори на финансирање, при што деталите за одредени активности ќе бидат доработени во рамките на 
подготовката на проектните апликации и буџетот за секој проект. Финансиските средства за други активности ќе се прецизираат во текот 

на нивната имплементација. При изработката на акцискиот план, особено внимание беше посветено на интеграцијата на родовата 
перспектива како составен дел од Програмата за развој на Југоисточниот плански регион за периодот 2021-2026 година. 

 

Стратешки цели и приоритети за спроведување на Програмата за развој на Југоисточниот плански регион 2021 – 2026 
 

Програмата за развој на Југоисточниот плански регион 2021 - 2026 беше изработена на партиципативен начин со учество на сите 

засегнати страни. Утврдената визија за 2026 година од страна на сите учесници гласи: Југоисточниот регион во 2026 година е економски 

динамичен и конкурентен регион, препознатлив по атрактивната туристичката понуда, земјоделските производи и храна, грижата за 

животната средина, социјалната сигурност и квалитетното живеење во урбаните и руралните средини. Во Програмата за развој на 

Југоисточниот плански регион 2021 - 2026 се утврдени и следниве 5 (пет) стратешки цели заедно со нивните приоритети: 

Табела 1: 

Стратешка цел 1 

Развивање на 
претприемништвото и 
индустријата, 
поттикнување на 
конкурентноста и 
иновативноста на 
претпријатијата и 
создавање поволна 
инвестициска клима 

Приоритет 1.1: Развивање на претприемнички еко систем и поттикнување на претприемништвото со посебен 
фокус на жени и млади 

Приоритет 1.2: Подобрување на конкурентноста и иновативноста на микро, мали и средни претпријатија 
(ММСП) 

Приоритет 1.3: Развој и промоција на регионот како атрактивна туристичка дестинација 

Приоритет 1.4: Создавање на поволна инвестициска клима и поттикнување на инвестициите во одделни 
индустрии со потенцијал 

Приоритет 1.5: Поддршка на бизнис секторот за справување со последиците од пандемијата Ковид-19 

Стратешка цел 2 

Развивање и 
осовременување на 
инфраструктурата во 
Југоисточниот плански 
регион  

Приоритет 2.1.: Унапредување на просторното и урбанистичкото планирање на локално и регионално ниво 

Приоритет 2.2.: Осовременување на сообраќајно-транспортна инфраструктура 

Приоритет 2.3.: Подобрување на комуналната и енергетската инфраструктура 

Стратешка цел 3 

 

Промовирање на 
социјална инклузија, 
конкурентно и 
квалитетно 
образование и 
здравствена заштита на 
населението во 
регионот 

Приоритет 3.1.: Создавање работна сила според потребите на пазарот на труд 

Приоритет 3.2.: Социјална инклузија на ранливите категории 

Приоритет 3.3.: Подобрување и модернизирање на веќе постоечка и изградба на нова образовна и социјална 
инфраструктура 

Приоритет 3.4.: Зајакнување на капацитетите за социјално заштитни активности 

Приоритет 3.5.: Подобрување на здравствената состојба на населението 

Стратешка цел 4 

Развој на конкурентно 
земјоделско 
производство и 
унапредување на 
квалитетот на живот во 
руралните подрачја 

Приоритет 4.1.: Модернизација и подобрување на конкурентноста на одржливо земјоделско производство и 
преработувачката индустрија 

Приоритет 4.2.: Диверзификација на економските активности во руралните средини 

Приоритет 4.3.: Развивање на современа и функционална инфраструктура во селата, подрачјата со значителна 
депопулација и специфични развојни потреби 

Стратешка цел 5 

Заштита на животната 
средина, справување 
со климатските 
промени и оптимално 
користење на 
природните ресурси и 
енергетските 
потенцијали 

Приоритет 5.1.: Одржливо управување со животната средина и справување со климатските промени 

Приоритет 5.2.: Заштита на биодиверзитетот и управување со заштитени подрачја 

Приоритет 5.3.: Промовирање на циркуларна и зелена економија 

Приоритет 5.4.: Управување и заштита со водните ресурси 

 

Со погоре предвидените мерки ќе се искористат силните страни како основа за реализација на можностите за развој кои стојат на 

располагање на регионот, а истовремено тоа ќе биде и  обид за надминување на слабостите и амортизација на заканите како пречка за 

развојот на регионот. 

Поддршката за развој во 2025 година, од национални и меѓународни извори, ќе се насочи кон постигнување на одржлив раст преку 
унапредување на инфраструктурата, развој на туризмот, заштита на природната средина и поттикнување на претприемачкиот дух. 
Дополнително, акцентот ќе биде ставен на вложувања во човечки ресурси, рационално користење на природните богатства за 
зголемена енергетска ефикасност, поддршка на културните иницијативи, интензивирање на меѓународната соработка и зајакнување на 
релациите меѓу регионалните чинители. 

Акцискиот план за реализација на стратешките приоритети на Програмата за развој на Југоисточниот плански регион за 2025 година 
претставува систематски документ кој ги наведува предложените активности и мерки што Центарот за развој планира да ги спроведе. 
Во рамките на овој план, предвидени се и индикатори за мониторинг и евалуација на резултатите, временска рамка за извршување на 
задачите и проекција на потребните финансии и ресурси. Деталните податоци за финансирањето и распределбата на средствата ќе се 
разработат во фаза на проектно планирање, додека нивната примена ќе се следи и адаптира согласно реалните околности за време на 
имплементацијата. Притоа, особено внимание е посветено на вклучувањето на родовата перспектива како интегрален дел од 
регионалните развојни политики согласно насоките даден од Европската унија. 

Предложените индикатори за следење на спроведувањето на мерките во рамките на Стратешките цели од Програмата за развој на 

Југоисточниот регион 2021 – 2026 се прикажани во Табелата 2 подолу. 

 

Табела 2: Стратешки цели и индикатори во Програмата за развој на ЈИПР 2021 – 2026 

Стратешки цели Индикатори 
Стратешка цел 1 - Развивање на 
претприемништвото и 
индустријата, поттикнување на 
конкурентноста и иновативноста 
на претпријатијата и 
создавање поволна инвестициска 
клима 

1.1 Структура на бруто домашен производ по глава жител (%)  
1.2. Структура на бруто додадена вредност (%)  
1.3. Структура на инвестиции во основни средства (%) 
1.4. Број на активни деловни субјекти по региони  
1.5. Процент од вкупно одобрените проекти на ФИТР по плански региони  
1.6. Стапка на слободни работни места (%) 

Стратешка цел 2 - Развивање и 
осовременување на 
инфраструктурата во 
Југоисточниот плански регион 

2.1. Густина на регионалната патна инфраструктура (km’/1000 km2) 
2.2. Локална патна инфраструктура (km') 
2.3. Процент од населението покриено со јавен водовод (%) 
2.4. Процент од населението покриено со систем за собирање на отпадни води (%) 
2.5. Процент од населението покриено со систем за третман на отпадни води  
2.6. Вкупна должина на водоводна мрежа која треба да биде обновена (км) 
2.7. Население поврзано со систем за одведување на урбани отпадни води 
2.8. Популација поврзана со систем за пречистување отпадни урбани води (еквивалент жители) 
2.9. Број на усвоени просторни планови на регион/год. 
2.10. Број на усвоени просторни планови на општина/год 
2.11. Број на усвоени урбанистички планови/год. 

Стратешка цел 3 - Промовирање на 
социјална инклузија, конкурентно и 
квалитетно образование и 
здравствена заштита на 
населението во регионот 

3.1. Просечно исплатена нето-плата по вработен (во денари) 
3.2. БДП по вработен (во милиони денари) 
3.3. Стапка на активност (%) 
3.4. Стапка на вработеност (%) 
3.5. Стапка на невработеност (%) 
3.6. Стапка на сиромашни лица, % од населението, по плански региони 
3.7. Комбиниран индикатор (АROPE), стапка на сиромашни или социјално исклучени лица, %, по 
плански региони 
3.8. Стапка на млади лица (15-29 години) кои не се вработени ниту се вклучени во процесот на 

образование или обука (NЕЕТ), %, по плански региони  
3.9. Деца на возраст од 0 до 5 години во детски градинки, (%), по плански региони 
3.10. Корисници на гарантирана минимална помош над 18 години, на 000 население, по плански 
региони 
3.11. Број на општи матични лекари на 1.000 осигуреници, по плански региони 
3.12. Број на матични гинеколози на 1.000 жени осигуреници, по плански региони 
3.13. Број на матични стоматолози на 1.000 осигуреници, по плански региони 
3.14. Број на засолништа за жртви на родово засновано насилство 
3.15. Намален број на подрачни училишта за 10% во просек за сите плански региони до 2029 
година 
3.16. Намален број на комбинирани училишта за средно образование согласно Студијата на МОН 
3.17. Формирани регионални центри за стручно образование и обука 
 

Стратешка цел 4 - Развој на 
конкурентно земјоделско 
производство и 
унапредување на квалитетот на 
живот во руралните подрачја 

4.1. Степен инвестирање од бруто додадена вредност = Просечни годишни инвестиции 
земјоделство/Просечна годишна бруто додадена вредност земјоделство 
4.2. Учество на земјоделски стопанства кои можат да вршат наводнување = Број на земјоделски 
стопанства што можат да вршат наводнување/Вкупен број на земјоделски стопанства 
4.3. Процентуално учество на жени носители  
на индивидуални стопанства = Број на индивидуални стопанства носител жена/Вкупен број на 
носители на  
индивидуални стопанства 
4.4. Процентуално учество на жени во сезонската работна сила = Број жени сезонска работна 
сила/вкупен број на сезонска работна сила 
4.5. Учество на населението од регионот во вкупното население во државата (%) 
4.6. Густината на населеност го означува бројот на населението кое живее на одредена 
територија (ж/км²) 
4.7. Стапка на природен прираст = разликата од наталитетот и морталитетот во однос со вкупниот 
број на населението (‰) 
4.8. Тоталната стапка на фертилитет  
4.9. Учество на млада популација до 14 години во вкупното население (%) 
 

Стратешка цел 5 - Заштита на 
животната средина, справување 
со климатските промени и 

5.1. Дополнителен инсталиран капацитет од ОИЕ (MW) 
5.2. Потрошувачка на финална енергија по додадена вредност во индустријата по региони, 
(kWh/EUR) 

оптимално користење на 
природните ресурси и 
енергетските 
потенцијали 

5.3. Потрошувачка на енергија во домаќинствата по жител (kWh/жител 
5.4. Број на изградени регионални депонии и нивни составни делови за управување со отпад 
5.5. Процент (%) на рециклиран отпад (кг) од вкупниот комунален отпад (кг) 
5.6. Број на нови заштитени подрачја 
5.7. Број на жешки точки на кои треба да се изврши ремедијација 
5.8. Површина врз која треба да се изврши ремедијација (м2) 
5.9. Број на подготвени општински стратегии за климатски промени 
 

 

Финансиски план на стратешки цели, приоритети и мерки 
 

Вкупниот број на проекти во Акциониот план на Центарот за развој на Југоисточниот плански регион за 2025 година изнесуваат 

седумнаесет (17), со вкупна вредност од 264.671.016,00 денари или околу 4.369.015,00 евра. Секој од овие проекти е збир од повеќе 

активности и потпроекти, заедно инкорпорирани со цел поголема регионалност, поголем импакт врз крајните корисници на 

резултатите,  поголема релевантност за регионот и подобри резултати.  

Во табела 3 се прикажани финансиските средства (во денари) на планираните проекти поделени во стратешки цели и приоритети. 

Табела 3: 

  Приоритет 1 Приоритет 2 Приоритет 3 Приоритет 4 Приоритет 5 Вкупно (во денари) 

СЦ 1 0,00 ден. 0,00 ден. 44.482.071,00 ден. 12.203.138,00 ден. 0,00 ден. 56.685.209,00 ден. 

СЦ 2 0,00 ден. 29.725.609,00 ден. 12.000.000,00 ден.     41.725.609,00 ден. 

СЦ 3 0,00 ден. 0,00 ден. 0,00 ден. 0,00 ден. 
64.234.857,00 

ден. 
64.234.857,00 ден. 

СЦ 4 0,00 ден. 0,00 ден. 0,00 ден.     0,00 ден. 

СЦ 5 64.189.026,00 ден. 0,00 ден. 37.836.315,00 ден. 0,00 ден.   102.025.341,00 ден. 

                                                                                                                                                                  ВКУПНО:      264.671.016,00 ден. 

 

Од вкупниот број на проекти, пет (5) се однесуваат на Стратешка цел 1: Развивање на претприемништвото и индустријата, 

поттикнување на конкурентноста и иновативноста на претпријатијата и создавање поволна инвестициска клима, со вкупна вредност од 

56.685.209,00 денари или вкупно 21,42%  од вкупниот буџет на планираниот Акционен план за 2025 година.  

На Стратешка цел 2: Развивање и осовременување на инфраструктурата во Југоисточниот плански регион се однесуваат три (3) 

проекти со вкупна вредност од 41.725.609,00 денари или  15,77 % од вкупниот планиран буџет. 

На Стратешка цел 3: Промовирање на социјална инклузија, конкурентно и квалитетно образование и здравствена заштита на 

населението во регионот се однесува три (3) проекти со вкупна вредност од 64.234.857,00 денари или  24,27 % од вкупниот планиран 

буџет. 

На Стратешка цел 4: За оваа година во оваа стратешка цел нема предвидено проекти. 

На Стратешка цел 5: Заштита на животната средина, справување со климатските промени и оптимално користење на природните 

ресурси и енергетските потенцијали се однесуваат шест (6) проекти со вкупна вредност од 102.025.341.00  денари или  38,55 % од 

вкупниот планиран буџет. 

 

Идентификување на модели на интеракција помеѓу засегнатите страни во спроведување на Програмата 
 

Ефикасната реализација на програмата за рамномерен регионален развој зависи од способноста да се идентификуваат, анализираат и 

применат соодветни модели на интеракција помеѓу засегнатите страни. Овие модели претставуваат основа за конструктивен дијалог, 

координација и заедничко донесување одлуки, кои се клучни за постигнување на целите на регионалниот развој. Оваа идентификација 

може да се одвива на следниот начин: 

Мапирање на засегнатите страни 

● Идентификување на сите релевантни актери, вклучувајќи државни институции, локални самоуправи, невладини организации, 

приватниот сектор, академската заедница и меѓународни партнери. 

● Анализа на нивната улога, интереси, одговорности и влијание врз процесот на регионален развој. 

Анализа на постојните форми на интеракција 

● Преглед на тековните механизми за координација, комуникација и соработка. 

● Оценување на нивната ефикасност, транспарентност и отвореност за учество. 

Применливост на различни модели на интеракција 

● Модел на координација: Вклучува формална структура каде што засегнатите страни соработуваат преку дефинирани 

механизми, како што се регионалните совети или работните групи. 

● Модел на партнерство: Фокусира на рамноправна соработка и споделување на одговорности, ресурси и ризици меѓу различни 

актери. 

● Модел на јавна партиципација: Вклучува активна улога на граѓаните и локалните заедници преку јавни расправи, анкети и 

форуми. 

Проценка на нивото на доверба и капацитетите 

● Идентификување на потенцијални бариери, како што се недостаток на доверба, ресурси или вештини, кои можат да ја попречат 

соработката. 

● Планирање мерки за надминување на овие предизвици. 

Исто така и регионалните форуми играат клучна улога во процесот на регионален развој, особено во Југоисточниот регион. Тие 
претставуваат платформа за дијалог, координација и размена на идеи меѓу различните засегнати страни, како што се локалните власти, 
приватниот сектор, невладините организации и граѓаните. Преку овие форуми се обезбедува учество на сите релевантни актери во 
дефинирањето на приоритетите и креирањето на стратегии за развој. 

Идентификувањето и примената на соодветни модели на интеракција помеѓу засегнатите страни е основа за градење на силни 
партнерства и создавање услови за интегриран и рамномерен регионален развој. 

 

Информирање на јавноста и алатки за транспарентност 
 

Во 2025 година, Центарот за развој на Југоисточниот плански регион ќе примени повеќе алатки за транспарентност со цел подобрување 
на отчетноста и информираноста на граѓаните. Центарот редовно ги објавува сите стратешки документи, планови и извештаи кои се 
изработуваат или усвојуваат на годишно ниво, ставајќи особен акцент на транспарентноста како клучен принцип во своето работење. 
Оваа практика има за цел да обезбеди јавен пристап до релевантните информации, овозможувајќи на граѓаните, локалните 
самоуправи, приватниот сектор, невладините организации и сите останати засегнати страни да бидат информирани за тековните 
активности, приоритети и насоки за развој. Објавените материјали им овозможуваат на заинтересираните страни да следат како се 
трошат средствата, кои проекти се спроведуваат и како се постигнуваат целите.  Отвореноста за споделување на информации го 
зголемува кредибилитетот на институцијата и ја потврдува нејзината посветеност кон доброто управување. Јавниот увид во 

документите овозможува подобра координација со партнерите и ускладување на активностите на различните нивоа на управување. 
Оваа проактивна политика е пример за тоа како една институција може да функционира отворено, одговорно и во служба на 
заедницата. 

За периодот на 2025 година, ЦРЈИПР ќе воведе иновативни алатки за подобрување на транспарентноста и отчетноста. Овие алатки 
вклучуваат дигитални платформи за јавен пристап до информации, редовно информирање на јавноста за тековните проекти и 
организирање на јавни консултации за поголема вклученост на граѓаните во процесите на одлучување. Една од клучните алатки ќе биде 
додавање на нова алатка на веб страната на Центарот - регионот на дланка во која ќе бидат објавувани проекти и значајни настани за 
сите десет општини во регионот. Овие мерки ќе бидат поддржани со креирање на транспарентни механизми за следење на напредокот 
на проектите, вклучително и објавување на индикатори за постигнувања и детални извештаи за потрошените средства.Исто така во 
рамките на проектот „Одржлив и инклузивен рамномерен регионален развој“ беше изработена и Комуникациска стртегија на Центарот 
за развој на Југоисточниот плански регион за периодот од 2024 - 2026 година, која  има за цел да ја зајакне и унапреди транспарентноста 

и отчетноста на центарот со цел постигнување на поголема видливост за неговото работење и улога во државата. Преку ваквиот 
пристап, се очекува значително зајакнување на довербата меѓу институциите и локалната заедница, како и подобрување на квалитетот 
на услугите и активностите што ги спроведува Центарот. 

 

Анализа на можните ризици  
  

Во Табелата 4 се анализирани можните ризици при изработка и спроведување на Акциониот План 2025 вклучително и веројатноста 

истите да се случат и интензитетот на нивното влијание доколку се случат, а исто така идентификувани се можни мерки за ублажување 

на последиците. 

Табела 4: 

Ред. 
бр. 

Можни ризици 

Веројатност 
да се случат 

(мала, 
средна, 
голема) 

Влијание ако 
се случат 

(мала, средна, 
голема) 

Мерки за ублажување на последиците 

1 Променети приоритети/  
буџети на Програмите на  
ресорните министерства/  
агенции поради глобалната 

Средна Средно 

Активно следење на програмите на ресорните министерства; 
Интензивна двосмерна комуникација;  
Проактивен пристап на одговорните институции/ 
организации. 

криза 

2 Доцнење при одобрување 
на проектите од страна на 
ресорните министерства /  
агенции 

Средна Средно 

Темелна и навремена подготовка на проектните предлози; 
Интензивна двосмерна комуникација;  
Проактивен пристап на одговорните институции/ организации. 
 

3 Засегнатите страни од  
регионот не доставуваат  
податоци за спроведените  
проекти до ЦРИПР 

Мала Средно 

Подобра координација и меѓусебно информирање на 
засегнатите страни. 

 

 

Надлежни институции за спроведување на мерките на регионалниот развој  

Регионалниот развој е заснован на институционална соработка и интеграција. Владата, Министерството за локална самоуправа, Советот 
за рамномерен регионален развој и Советот за развој на Југоисточниот плански регион се клучните носители на оваа политика. 
Дополнителен придонес даваат Бирото за регионален развој, Центарот за развој на Југоисточниот плански регион и десетте општини во 
регионот: Богданци, Босилово, Валандово, Василево, Гевгелија, Дојран, Конче, Ново Село, Радовиш и Струмица. 

Советот за развој на Југоисточниот плански регион има суштинска улога во воспоставувањето и координирањето на развојните 
политики. Тој работи на спроведување на планските документи, ги координира активностите меѓу локалните власти, државните 
институции и граѓанските организации и промовира прекугранична соработка со соседните региони. Оваа интеграција овозможува 
поефикасно искористување на ресурсите и постигнување на одржлив развој за сите општини во регионот. 

Примената на овие алатки ќе го зајакне дијалогот со јавноста и ќе придонесе за повисоко ниво на доверба во институциите, 
овозможувајќи подобра координација и поефикасна реализација на програмските цели. 

Центарот за развој на Југоисточниот плански регион (ЦРЈИПР) претставува главен координатор за спроведување на регионалните 
развојни иницијативи во рамките на Југоисточниот плански регион. Центарот е основан од единиците на локалната самоуправа и служи 
како столб за планирање, координација и реализација на проектите што го унапредуваат социоекономскиот развој на регионот. 
Неговите основни надлежности вклучуваат изработка на стратешки и акциски планови за развој, идентификација на приоритетни 
области за инвестиции и обезбедување на техничка поддршка за општините во изготвувањето и имплементацијата на нивните развојни 

проекти. Покрај тоа, ЦРЈИПР редовно соработува со Советот за развој на Југоисточниот плански регион (СРЈИПР), кому му доставува 
извештаи за спроведените активности и резултати. 

Единиците на локалната самоуправа се клучен партнер во процесот, придонесувајќи преку обезбедување на релевантни податоци и 
ресурси за успешно спроведување на проектите. Нивната улога е особено значајна во имплементацијата на конкретни проекти насочени 
кон унапредување на инфраструктурата, развој на руралните средини и поддршка на локалното претприемништво. 

Постигнувањето на одржлив регионален развој бара високо ниво на институционална синергија и ефикасно користење на достапните 
финансиски средства. Во таа насока, ЦРЈИПР активно работи на воспоставување партнерства со национални и меѓународни донатори, 
како и на промоција на прекуграничната соработка со цел привлекување инвестиции и искуства. 

 

Завршни одредби 
 

Овој Акционен план за 2025 година за спроведување на Програмата за развој на Југоисточен плански регион 2021-2026, влегува во сила 

со денот на неговото донесување.  

Во случај на нови активности и проекти во текот на 2025 година, Акциониот план ќе биде дополнет и ревидиран. 

 

 

 

        



Активности Износ
Извори на 

финансирање
Времетраење Индикатори

1.1.1

Зголемување на вештините и 

претприемничкиот капацитет 

во регионот со посебен 

фокус на жените и младите

"ELeVATE" - "Empowering Women in Net-zero 

Technologies for the Smart Electricity

for Buildings (SEB) sector - Bridging the Gap through 

Vocational Education and

Training" 

0,00 ден.

ERASMUS -EDU - 

2024 - POL - EXP -

VET

2025 - 2027

Број на организирани работилници, форумски сесии, 

сертифицирање на жени во Smart Electricity сектор, 

изработка на booklet, студиски патувања

1.3.1

Осовременување на патната 

инфраструктура до 

туристичките локалитети и 

туристичка сигнализација

Зајакнување на туризмот: визија за подобар регион! 19.571.024,00 ден.

Биро за регионален 

развој и општините 

Радовиш, Ново Село 

и Василево 

2025

Изградба на пат до спортско рекреативен центар на 

Плачковица во о.Радовиш, реконструкцијата на улица во 

с.Смоларе во општина Ново Село,  изградбата на 

современа инфраструктура која ќе овозможи лесен пристап 

до  црква „Свети Успение на Пресвета Богородица“ во 

с.Старо Владевци, о.Василево

1.3.3

Поддршка за развој на нови 

туристички атракции, услуги 

и искуства

Југоисточниот регион можност за нови туристички 

авантури
10.911.047,00 ден.

Биро за регионален 

развој и општините 

Богданци, Ново Село 

и Василево 

2024-2025
Реконструкција на патниот правец во должина од 760 метри 

– с.Стојаково – с.Ѓавото (втора фаза) во о.Богданци

1.3.6

Промоција на културата и 

заштитата на природното и 

културно наследство на 

регионот

Современ простор за култерен развој 14.000.000,00 ден.

Биро за регионален 

развој и општиниа 

Гевгелија 

2024
Реконструкција на голема сала за манифестации во 

Пионерски дом - Гевгелија

Приоритет 1.3 - Развој и промоција на регионот како атрактивна туристичката дестинација

Во продолжение дадени се планираните проектни активности на Центарот за развој на Југоисточниот плански регион за 2025 година поделени по приоритети и стратешки цели заедно со индикативниот буџет за нивна имплементација, 

изворите на финансирање, нивното времетраење и индикаторите кои произлегуваат од нивната имплементација:

 Стратешка цел 1 – Развивање на претприемништвото и индустријата, потикнување на конкурентноста и иновативноста на претпријатијата и создавање поволна инвестициска клима

Приоритет/Мерка

Приоритет 1.1 - Развивање на претприемнички еко систем и поттикнување на претприемништвото со посебен фокус на жени и млади

Приоритет 1.2 - Подобрување на конкурентноста и иновативноста на микро, мали и средни претпријатија (ММСП)



1.4.1

Идентификување на 

индустриите со потенцијал за 

развој на регионот

СИЈМА - Социјални иновации за можности за работа и 

развој во рударските области во транзиција низ Европа
12.203.138,00 ден.

Програма Интеррег 

Европа
2025 - 2029

Имплементирани регионални и интеррегионални тематски 

работилници, имплементирани интеррегионални студиски 

патувања, интеррегионална тркалезна маса, 

идентификувани добри практики итн.

56.685.209,00 ден.

Активности Износ
Извори на 

финансирање
Времетраење Индикатори

2.2.1

Ревитализација на полските 

патишта и подобрување на 

пристапот до земјоделските

површини

Полски пат во с.Долно Липовиќ во должина од 480 м. Во 

о.Конче
492.768 ден. МЗШВ 2025

Должина на ревитализирани и новопробиени

полски патишта до земјоделските површини (км), број на 

земјоделски производители (вклучително и жени) кои ги 

користат патиштата

Патен правец од место викано „Село“ до место викано 

Ѓалковица, општина Ново Село 
824.643 ден. МЗШВ 2025

Должина на ревитализирани и новопробиени

полски патишта до земјоделските површини (км), број на 

земјоделски производители (вклучително и жени) кои ги 

користат патиштата

Пристапен пат до земјоделско земјиште во во КО 

Радовиш вон град, општина Радовиш
1.090.674 ден. МЗШВ 2025

Должина на ревитализирани и новопробиени

полски патишта до земјоделските површини (км), број на 

земјоделски производители (вклучително и жени) кои ги 

користат патиштата

Полски пат во село Балинци во должина од 500 метри, 

О. Валандово
988.250 ден. МЗШВ 2025

Должина на ревитализирани и новопробиени

полски патишта до земјоделските површини (км), број на 

земјоделски производители (вклучително и жени) кои ги 

користат патиштата

Пристапен пат во КО Мрзенци, општина Гевгелија 990.164 ден. МЗШВ 2025

Должина на ревитализирани и новопробиени

полски патишта до земјоделските површини (км), број на 

земјоделски производители (вклучително и жени) кои ги 

користат патиштата

Земјоделски пат во с.Моноспитово со должина 900 м и 

ширина 3 м, О. Босилово
700.920 ден. МЗШВ 2025

Должина на ревитализирани и новопробиени

полски патишта до земјоделските површини (км), број на 

земјоделски производители (вклучително и жени) кои ги 

користат патиштата

Полски пат должина 1100 м, ширина 4 м с. Пиперево, О. 

Василево
737.028 ден. МЗШВ 2025

Должина на ревитализирани и новопробиени

полски патишта до земјоделските површини (км), број на 

земјоделски производители (вклучително и жени) кои ги 

користат патиштата

Приоритет 2.2 - Осовременување на сообраќајно-транспортна инфраструктура

Вкупно

Стратешка цел 2 – Развивање и осовременување на инфраструктурата во Југоисточниот плански регион

Приоритет/Мерка

Приоритет 1.4 - Развој и промоција на регионот како атрактивна туристичката дестинација



2.2.1

Осовременување на 

постоечка и изградба на нова 

локална, регионална и 

магистрална патна 

инфраструктура

Создавање на модерна патна мрежа во Југоисточниот 

плански регион
23.901.162 ден.

Бирото за 

регионален развој со 

општините Василево, 

Босилово, Конче и 

Ново Село

2025

Реконструкција на улица во с.Пиперево, о.Василево, 

реконструкција на улици во повеќе населени места во 

о.Босилово, реконструкција на улица во с.Дедино во 

о.Конче, изградба на пропуст на реката Песен во 

с.Мокрино,о.Ново Село

2.3.10
Подобрување и заштита од 

елементарни непогоди

Модернизација на регионот - набавка на 

специјализирани возила
12.000.000 ден.

Биро за регионален 

развој и општина 

Струмица

2025
Набавка на 1 противпожарно возило - Цистерна со 

капацитет од 10 000 литри за о.Струмица 

41.725.609,00 ден.

Приоритет/Мерка Активности Износ
Извори на 

финансирање
Времетраење Индикатори

3.5.1
Заштита на населението од 

штетници и инсекти

Дезинсекција - третирање за заштита од комарци во 

ЈИПР
5.000.000,00 ден.

10-те општини од 

ЈИПР
2025

Извршено третирање (прскање) против комарци во 

општините од Југоисточниот регион

3.5.2
Здравствена заштита на 

населението во регионот

„Кон прекугранична област, безбедна за срцето“ – Heart 

Safe CBA
38.217.232,00 ден.

 Програмата за 

прекугранична 

сооработка 

INTERREG IPA 

помеѓу Грција и 

Република Северна 

Македонија  

2021-2027

2025 - 2027

Набавени 4 амбулантски возила, 6 полуавтоматски 

дефибрилатори, 6 ЕКГ апарати, 18 автоматски 

дефибрилатори, спроведени обуки за основна животна 

поддршка (BLS) за 600 граѓани од Југоисточниот плански 

регион, спроведени обуки за непосредна животна поддршка 

(ILS) за 80 лица - здравствен и медицински персонал од 

Југоисточниот плански регион, обучени 30 медицински лица 

за BLS инструктори.

3.5.3
Промовирање на социјална 

инклузија 

Пристапност и инклузија за сите до јавните туристички 

ресурси и туристички услуги - „TAX4ALL”
21.017.625,00 ден        

Програмата за 

прекугранична 

сооработка 

INTERREG IPA 

помеѓу Грција и 

Република Северна 

Македонија  

2021-2027

2025 - 2027

Со овој проект се предвидува опремување на инклузивна 

плажа, обезбедување на електрични возила за 

разгледување, инклузивно возило за лица со попреченост, 

како и инсталација на аудио-систем за ориентација и 

информативни ознаки. Дополнително, ќе се имплементира 

паметен навигациски систем на најпосетените туристички 

места низ регионот, заедно со пристапни мобилни рампи, со 

цел да се обезбеди инклузивност и овозможи на сите 

посетители да уживаат во природното и културното 

наследство на подрачјето.

64.234.857,00 ден.

Приоритет/Мерка Активности Износ
Извори на 

финансирање
Времетраење Индикатори

5.1.1

Намалување на загадување 

на воздухот и отстранување 

отпад

Детекција на пожари и засилена мрежа за итни случаи 

против пожари за отстранување на отпадот – 

FIREDEFEND

21.535.086,00 ден        

Програмата за 

прекугранична 

сооработка 

INTERREG IPA 

помеѓу Грција и 

Република Северна 

Македонија  

2021-2027

2025 - 2027

Со проектот се предвидува да биде набавена опрема – 

термална камера која ќе биде поставена на зградата на 

општина Босилово и истата ќе има опсег на наблудување на 

територија од 1 400 км2, како и единица составена од 

монитор која ќе биде поставена во просториите на ТППЕ 

Струмица.  Спроведено истражување и мапирање со цел да 

се идентификуваат и документираат локациите на дивите 

депонии низ Југоисточниот регион, организиран тренинг за 

пожарникарите од ЈИ регион, имплементирани заеднички 

работилници за размена на искуства, подготовка на 

акционен план, спроведена оцена на влијанието врз 

животната средина и социјалните аспекти.

  Стратешка цел 5 – Заштита на животната средина, справување со климатските промени и оптимално користење на природните ресурси и енергетските потенцијали 

Приоритет 5.1 - Одржливо управување со животната средина и справување со климатски промени

Вкупно

     Стратешка цел 3 – Промовирање на социјална инклузија, конкурентно и квалитетно образование и здравствена заштита на населението во регионот

Приоритет 3.5 - Подобрување на здравствената состојба на населението

Вкупно

Приоритет 2.3 - Подобрување на комуналната и енергетската инфраструктура



5.1.2
Намалување на загадување 

на воздухот
„Зелено, за добро“ – G4G 29.716.800 ден.

Програмата за 

прекугранична 

сооработка 

INTERREG IPA 

помеѓу Грција и 

Република Северна 

Македонија  

2021-2027

2025 - 2027

Поставени 6 брзи е-полначи за електрични возила, 

спроведени промотивни активности, подготвена техничка 

студија за потребите на зелената транзиција и одржливиот 

развој на туризмот, организирани прекугранични настани.

5.1.4

Ублажување на ефектите од 

климатските промени со 

посебен фокус на 

земјоделството

Управување со поплави врз основа на одлуки за 

вештачка интелигенција - Интегриран систем за 

управување со поплави за следење, моделирање, 

предвидување, рано предупредување и систем за 

поддршка на одлуки.

12.937.140 ден.
 INTERREG Euro Med 

Програмата
2025 -2028

Развиен систем за управување со поплави и донесување на 

одлуки

5.3.2

 Подобрување и воведување 

на услуга за редовно 

собирање на отпадот во 

руралните

населби

Модернизација на регионот - набавка на 

специјализирани возила
6.000.000 ден.

Биро за регионален 

развој и општина 

Богданци

2025 Набавка на 1 комунално возило и 1 трактор за о.Богданци

5.3.6

Промовирање на 

енергетска ефикасност во 

јавни и приватни објекти

Подобрување на Енергетската Ефикасност на јавни 

објекти во Југоисточниот плански регион
26.573.817 ден.

Биро за регионален 

развој и општините 

Гевгелија, Радовиш, 

Босилово.

2025

Реконструкција и адаптација на јавен објект на зграда ТППЕ 

– Радовиш, реконструкција и адаптација на јавен објект 

Спортски центар „Партизан“ – Гевгелија

5.3.6

Промовирање на 

енергетска ефикасност во 

јавни и приватни објекти

Паметна електрична енергија за згради - центри за 

стручна поддршка SEBCOVE
5.262.498 ден.

SEBCOVE, 

ERASMUS + 
2024-2027

Организирање на работилници (онлајн/физички) за 

дигитализација; паметни решенија за логистика и 

управување со синџирот на снабдување со електрична 

енергија преку обновливи извори

102.025.341,00 ден.

264.671.016,00 ден. 61,50 ден.

Приоритет 1 Приоритет 2 Приоритет 3 Приоритет 4 Приоритет 5 Вкупно (во денари) %

СЦ 1 0,00 ден. 0,00 ден. 44.482.071,00 ден. 12.203.138,00 ден. 0,00 ден. 56.685.209,00 ден.                           21,42 

СЦ 2 0,00 ден. 29.725.609,00 ден. 12.000.000,00 ден. 41.725.609,00 ден. 15,77

СЦ 3 0,00 ден. 0,00 ден. 0,00 ден. 0,00 ден. 64.234.857,00 ден. 64.234.857,00 ден. 24,27

СЦ 4 0,00 ден. 0,00 ден. 0,00 ден. 0,00 ден. 0

СЦ 5 64.189.026,00 ден. 0,00 ден. 37.836.315,00 ден. 0,00 ден. 102.025.341,00 ден. 38,55

264.671.016,00 ден. 100,00                     Вкупно

Приоритет 5.2 - Заштита на биодиверзитетот и управување со заштитени подрачја

Вкупно

Вкупна вредност на акциониот план за 2024 4.303.593,76 €

Приоритет 5.3 - Промовирање на циркуларна и зелена економија

Приоритет 5.4 - Управување и заштита со водните ресурси

Сумирани податоци

Во продолжение прикажани се потребните финансиски средства сумирани по стратешки цели и приоритети:


